
RESURSLAR TA’MINOTI TIZIMINING 
TASHKILIY-IQTISODIY XUSUSIYATLARI

Annotatsiya. Mazkur maqolada resurslar ta’minoti tizimining tashkiliy-iqtisodiy xususiyatlari ilmiy jihatdan tadqiq etilgan. 
Unda resurslar ta’minoti tizimining iqtisodiy mazmuni, tarkibiy elementlari, boshqaruv mexanizmlari hamda iqtisodiy 
samaradorlikka ta’siri yoritilgan. Shuningdek, moddiy, mehnat, moliyaviy, intellektual va raqamli resurslarning ta’minot 
jarayonidagi o‘rni tahlil qilinib, resurslardan oqilona foydalanish, taqsimlash va boshqarishning tashkiliy-iqtisodiy 
yo‘nalishlari asoslab berilgan. Tadqiqot natijasida resurslar ta’minoti tizimini takomillashtirish iqtisodiy barqarorlik va 
raqobatbardoshlikni oshirishning muhim omili ekanligi aniqlangan.

Kalit soʻzlar: resurslar ta’minoti, tashkiliy-iqtisodiy mexanizm, resurs salohiyati, moddiy resurslar, mehnat resurslari, 
moliyaviy resurslar, intellektual resurslar, raqamli resurslar, logistika, resurslardan samarali foydalanish, iqtisodiy 
samaradorlik, raqobatbardoshlik.

Abstract. This article scientifically studies the organizational and economic features of the resource supply system. It 
covers the economic content, structural elements, management mechanisms and impact of the resource supply system 
on economic efficiency. It also analyzes the role of material, labor, financial, intellectual and digital resources in the supply 
process, and substantiates the organizational and economic directions of rational use, distribution and management of 
resources. As a result of the study, it was determined that improving the resource supply system is an important factor in 
increasing economic stability and competitiveness.

Key words: resource supply, organizational and economic mechanism, resource potential, material resources, labor 
resources, financial resources, intellectual resources, digital resources, logistics, effective use of resources, economic 
efficiency, competitiveness.

Аннотация. В данной статье научно исследуются организационно-экономические особенности системы 
ресурсного обеспечения. Рассматриваются экономическое содержание, структурные элементы, механизмы 
управления и влияние системы ресурсного обеспечения на экономическую эффективность. Также анализируется 
роль материальных, трудовых, финансовых, интеллектуальных и цифровых ресурсов в процессе снабжения и 
обосновываются организационно-экономические направления рационального использования, распределения и 
управления ресурсами. В результате исследования установлено, что совершенствование системы ресурсного 
обеспечения является важным фактором повышения экономической стабильности и конкурентоспособности.

Ключевые слова: ресурсное обеспечение, организационно-экономический механизм, ресурсный потенциал, 
материальные ресурсы, трудовые ресурсы, финансовые ресурсы, интеллектуальные ресурсы, цифровые ресурсы, 
логистика, эффективное использование ресурсов, экономическая эффективность, конкурентоспособность.

K I R I S H
Zamonaviy iqtisodiyot sharoitida resurslar ta’minoti tizimi iqtisodiy barqarorlikni ta’minlash, ishlab chiqarish 

va xizmat ko‘rsatish jarayonlarining uzluksizligini tashkil etish hamda iqtisodiy samaradorlikni oshirishning 
muhim omillaridan biri hisoblanadi. Har qanday iqtisodiy faoliyat turi moddiy, mehnat, moliyaviy, intellektual va 
axborot resurslari bilan ta’minlanganlik darajasiga bog‘liq bo‘lib, resurslardan oqilona foydalanish iqtisodiyotning 
raqobatbardoshligini belgilovchi asosiy mezonlardan biri sifatida namoyon bo‘ladi.

Jahon iqtisodiyotida globallashuv jarayonlarining jadallashuvi, logistika tizimlarining murakkablashuvi, 
resurslar cheklanganligi hamda raqamli iqtisodiyotning shakllanishi resurslar ta’minoti tizimini boshqarishning 
yangi tashkiliy-iqtisodiy mexanizmlarini ishlab chiqishni taqozo etmoqda. Ayniqsa, ishlab chiqarish va xizmat 

ko‘rsatish sohalarida resurs oqimlarini samarali boshqarish, ta’minot zanjiri uzluksizligini ta’minlash va 
xarajatlarni optimallashtirish iqtisodiy samaradorlikning muhim shartiga aylanmoqda.

Rivojlangan mamlakatlar tajribasi shuni ko‘rsatadiki, resurslar ta’minoti tizimining samarali tashkil etilishi 
iqtisodiy o‘sish sur’atlarini jadallashtirish, ishlab chiqarish tannarxini kamaytirish, innovatsion faoliyatni 
kengaytirish hamda bozor subyektlarining raqobatbardoshligini oshirish imkonini beradi. Shu sababli 
resurslarni boshqarish, taqsimlash va ulardan samarali foydalanish masalalari iqtisodiy tadqiqotlarning ustuvor 
yo‘nalishlaridan biri hisoblanadi.

O‘zbekistonda ham iqtisodiyot tarmoqlarini modernizatsiya qilish, sanoat va xizmat ko‘rsatish sohalarini 
rivojlantirish, logistika infratuzilmasini kengaytirish hamda resurslardan samarali foydalanish bo‘yicha keng 
ko‘lamli islohotlar amalga oshirilmoqda. Xususan, raqamli texnologiyalarni joriy etish, investitsion faollikni 
oshirish, transport-logistika tizimini rivojlantirish va ishlab chiqarishda resurs tejamkor texnologiyalardan 
foydalanish resurslar ta’minoti tizimining samaradorligini oshirishga xizmat qilmoqda.

Tarmoqlar rivojlanishining hozirgi bosqichida resurs tejamkorligini kuchaytirish, logistika va raqamli 
boshqaruv jarayonlarini takomillashtirish obod va strategik ahamiyat kasb etadi. Moddiy, moliyaviy hamda 
intellektual resurslar integratsiyasini chuqurlashtirish hisobiga xarajatlarni kamaytirish va innovatsion salohiyatni 
oshirish tizim samaradorligini sifat jihatidan yangi bosqichga olib chiqishga xizmat qiladi.

M A V Z U G A  O I D  A D A B I Y O T L A R  S H A R H I
Resurslar ta’minoti tizimining tashkiliy-iqtisodiy xususiyatlari iqtisodiy adabiyotlarda resurslardan samarali 

foydalanish, ta’minot zanjiri, logistika, ishlab chiqarish omillari, inson kapitali va innovatsion boshqaruv 
nazariyalari bilan bog‘liq holda o‘rganiladi. Ilmiy qarashlarda resurslar iqtisodiy faoliyatni tashkil etishning 
boshlang‘ich asosi, ta’minot tizimi esa ushbu resurslarni ishlab chiqarish va xizmat ko‘rsatish jarayonlariga 
uzluksiz yetkazib beruvchi tashkiliy-iqtisodiy mexanizm sifatida talqin qilinadi.

Xalqaro va mahalliy olimlarning resurslar ta’minoti hamda ulardan foydalanish samaradorligi borasidagi 
yondashuvlarini quyidagi fundamental yo‘nalishlarga ajratish mumkin:

Klassik va neoklassik iqtisodiy yondashuv: A. Marshall iqtisodiy resurslarni ishlab chiqarish jarayonining 
asosiy omillari bilan bog‘lab, yer, kapital, mehnat va tadbirkorlik qobiliyatining iqtisodiy natijaga ta’sirini 
asoslab bergan. Uning qarashlarida resurslar samaradorligi ishlab chiqarish hajmi, xarajatlar darajasi va bozor 
muvozanati bilan uzviy bog‘liq holda izohlanadi.

Cheklanganlik va resurslarni taqsimlash muammosi: P. Samuelson va V. Nordhaus tadqiqotlarida 
resurslar cheklanganligi iqtisodiyotning asosiy muammolaridan biri sifatida qaraladi. Mualliflar iqtisodiy 
tizimning samaradorligi mavjud resurslarni taqsimlash va ulardan foydalanish mexanizmlariga bog‘liq ekanligini 
ta’kidlaydi. Bu yondashuv resurslar ta’minoti tizimini faqat texnik jarayon emas, balki iqtisodiy tanlov, taqsimot 
va samaradorlik masalasi sifatida o‘rganish zarurligini ko‘rsatadi.

Strategik boshqaruv va raqobatbardoshlik nazariyalari: M. Porter resurslar va raqobatbardoshlik o‘rtasidagi 
bog‘liqlikni tahlil qilib, subyektlarning ustunligi mavjud resurslardan foydalanish sifati, qiymat zanjiri va raqobat 
muhitiga bog‘liqligini asoslaydi. J. Barney tomonidan ilgari surilgan resursga asoslangan yondashuvda (RBV) 
esa uzoq muddatli raqobat ustunligi noyob, qimmatli va takrorlanishi qiyin bo‘lgan resurslarga, shuningdek, 
intellektual kapital, boshqaruv kompetensiyalari hamda innovatsion salohiyatga bog‘liqligi ko‘rsatiladi.

Logistika va ta’minot zanjiri boshqaruvi (SCM): M. Christopher logistika va ta’minot zanjirida resurslar 
harakati, yetkazib berish tezligi va xarajatlar optimallashuvini bir butun tizim sifatida talqin qiladi. Uning fikricha, 
zamonaviy iqtisodiyotda raqobat alohida korxonalar o‘rtasida emas, balki ta’minot zanjirlari o‘rtasida kechadi. 
R. Ballou esa logistika boshqaruvida moddiy oqimlar, omborlash, transport va axborot almashinuvini samarali 
tashkil etish resurslardan foydalanish samaradorligini oshirishini, vaqtni tejash va uzluksizliqni ta’minlashini 
ta’kidlaydi.

Inson kapitali nazariyasi: G. Becker inson kapitali nazariyasida mehnat resurslarining sifati iqtisodiy 
samaradorlikning bosh omili ekanligini asoslagan. Ayniqsa, xizmat ko‘rsatish va innovatsion iqtisodiyot 
sharoitida malakali kadrlar, bilim va kasbiy kompetensiyalar ta’minoti moddiy resurslar bilan bir qatorda hal 
qiluvchi ahamiyatga ega bo‘ladi.

Mahalliy olimlarning tadqiqotlari: Q.X. Abdurahmonov, N.U. Arabov, M.Q. Pardayev, M.M. Muxammedov 
va I.S. Tuxliyevlarning ishlarida mehnat resurslari, xizmat ko‘rsatish sohasi, hududiy rivojlanish va resurslardan 
samarali foydalanish masalalari keng yoritilgan. Ularning ilmiy qarashlarida resurslar ta’minoti iqtisodiy o‘sish, 
bandlik, xizmatlar sifati va hududiy raqobatbardoshlik bilan bog‘liq holda tahlil qilinadi.

Adabiyotlar tahlili shuni ko‘rsatadiki, resurslar ta’minoti tizimi ko‘p tarkibli va murakkab iqtisodiy kategoriya 
bo‘lib, u moddiy, moliyaviy, mehnat, intellektual, innovatsion va raqamli resurslarning o‘zaro uyg‘unlashgan 
harakatiga asoslanadi. Shu bois mazkur maqolada resurslar ta’minoti tizimi tashkiliy boshqaruv, iqtisodiy 
samaradorlik, logistika, inson kapitali va raqamli transformatsiya omillari bilan bog‘liq holda kompleks tadqiq 
etiladi.

T A D Q I Q O T  M E T O D O L O G I YA S I
Mazkur tadqiqotda resurslar ta’minoti tizimining tashkiliy-iqtisodiy xususiyatlarini o‘rganish va uning tarkibiy 

elementlarini baholash maqsadida tizimli yondashuvdan foydalanildi. Tadqiqot obyekti murakkab tizim sifatida 
qaralib, uning iqtisodiy samaradorlikka ta’siri ma’lum tartibda guruhlangan usullar yordamida tahlil qilindi.

Tadqiqot jarayonida iqtisodiy-statistik tahlil, qiyosiy tahlil, dinamik tahlil, iqtisodiy baholash hamda ilmiy 
abstraksiya usullari qo‘llanildi.

Iqtisodiy-statistik va dinamik tahlil usullari resurslar ta’minoti tizimining rivojlanish tendensiyalarini aniqlash 
hamda vaqtlar kesimida o‘zgarishini baholash imkonini berdi. Qiyosiy va iqtisodiy baholash usullaridan tarmoqlar 
va hududiy ko‘rsatkichlar o‘rtasidagi farqlarni aniqlash, resurslardan foydalanish samaradorligini o‘lchashda 
foydalanildi. Ilmiy abstraksiya usuli esa resurslar ta’minoti tizimining umumiy qonuniyatlarini shakllantirish, 
ikkinchi darajali omillardan chetlashgan holda asosiy iqtisodiy bog‘liqliklarni ajratib ko‘rsatishga xizmat qildi.

Resurslar ta’minoti tizimining rivojlanish tendensiyalarini baholashda O‘zbekiston Respublikasi Statistika 
agentligi, iqtisodiy tarmoqlar va hududiy ko‘rsatkichlarga oid rasmiy statistik ma’lumotlar axborot bazasi bo‘lib 
xizmat qildi.

Tadqiqot jarayoni ikki asosiy yo‘nalishda kompleks tarzda amalga oshirildi:
1.	 Resurslar tarkibining tahlili: Moddiy, mehnat, moliyaviy, intellektual va raqamli resurslarning iqtisodiy 

faoliyatdagi o‘rni hamda ularning pirovod samaradorlikka ta’siri baholandi.
2.	 Tashkiliy mexanizmlarni baholash: Logistika, ta’minot zanjiri boshqaruvi, raqamli boshqaruv va 

innovatsion yondashuvlarning iqtisodiy samaradorlikni oshirishdagi roli o‘rganildi.
Ushbu tahlillar natijasini umumlashtirish asosida, yakunda resurslardan samarali foydalanish va resurslar 

ta’minoti tizimini takomillashtirishga qaratilgan tegishli ilmiy-amaliy taklif va tavsiyalar ishlab chiqildi. 

T A H L I L  V A  N A T I J A L A R
Resurslar ta’minoti tizimi iqtisodiy faoliyatning uzluksizligini ta’minlovchi asosiy tashkiliy-iqtisodiy 

mexanizmlardan biri hisoblanadi. Mazkur tizim moddiy, mehnat, moliyaviy, intellektual, innovatsion va raqamli 
resurslarning o‘zaro bog‘liq holda shakllanishi, taqsimlanishi va samarali foydalanilishini qamrab oladi.

1-jadval. Resurslar ta’minoti tizimining tarkibiy elementlari va ularning iqtisodiy vazifalari
№ Resurs turi Iqtisodiy mazmuni Tashkiliy vazifasi Iqtisodiy natija

1 Moddiy resurslar Xomashyo, uskunalar, texnika 
va ishlab chiqarish vositalari

Ishlab chiqarish va xizmat 
jarayonini ta’minlash

Mahsulot va xizmat hajmi 
oshadi

2 Mehnat 
resurslari

Ishchi kuchi, malaka va kasbiy 
kompetensiyalar

Kadrlar bilan ta’minlash va 
mehnat taqsimoti Mehnat unumdorligi ortadi

3 Moliyaviy 
resurslar

Investitsiyalar, kreditlar va 
aylanma mablag‘lar

Moliyalashtirish va kapital 
aylanishini ta’minlash

Investitsion faollik 
kuchayadi

4 Intellektual 
resurslar Bilim, tajriba, ilmiy ishlanmalar Innovatsion g‘oyalarni 

shakllantirish Raqobatbardoshlik oshadi

5 Raqamli 
resurslar

Axborot tizimlari, platformalar 
va ma’lumotlar bazasi

Raqamli boshqaruvni 
ta’minlash Boshqaruv tezkorligi oshadi

6 Logistika 
resurslari

Transport, omborxona va 
taqsimot tizimlari

Resurs oqimlarini 
muvofiqlashtirish Xarajatlar kamayadi

1-jadvalda resurslar ta’minoti tizimining asosiy tarkibiy elementlari hamda ularning iqtisodiy vazifalari 
tizimli ravishda yoritilgan. Jadval ma’lumotlari shuni ko‘rsatadiki, resurslar ta’minoti tizimi iqtisodiy faoliyatning 
uzluksizligini ta’minlovchi ko‘p tarkibli va murakkab mexanizm hisoblanadi. Mazkur tizimda moddiy, mehnat, 
moliyaviy, intellektual, raqamli va logistika resurslari o‘zaro uzviy bog‘liq holda faoliyat yuritadi.

Tahlillarga ko‘ra, moddiy resurslar ishlab chiqarish va xizmat ko‘rsatish jarayonlarining moddiy-texnik 
bazasini shakllantiradi. Xomashyo, uskunalar va texnik vositalar bilan ta’minlanganlik darajasi mahsulot hajmi 
va xizmat sifati o‘sishining muhim omili hisoblanadi. Shu sababli moddiy resurslardan samarali foydalanish 
iqtisodiy samaradorlikni oshirishning asosiy shartlaridan biri sifatida namoyon bo‘ladi.

Mehnat resurslari esa resurslar ta’minoti tizimining inson kapitaliga asoslangan tarkibiy elementi bo‘lib, 
iqtisodiy faoliyat natijadorligini belgilaydi. Ayniqsa, zamonaviy iqtisodiyot sharoitida xodimlarning kasbiy 
malakasi, bilim darajasi va innovatsion kompetensiyalari ishlab chiqarish va xizmat ko‘rsatish samaradorligiga 
bevosita ta’sir ko‘rsatadi. Bu esa inson kapitalini rivojlantirish hamda mehnat resurslarining sifat ko‘rsatkichlarini 
oshirish zaruratini kuchaytiradi.

Moliyaviy resurslar iqtisodiy tizimning investitsion va operatsion faoliyatini moliyalashtiruvchi muhim omil 
hisoblanadi. Tahlillar shuni ko‘rsatadiki, investitsiya va kredit resurslarining yetarli darajada shakllanishi iqtisodiy 
subyektlarning modernizatsiya jarayonlarini jadallashtirishga xizmat qiladi. Ayniqsa, ishlab chiqarish va xizmat 
ko‘rsatish sohalarida investitsion faollikning ortishi resurslardan foydalanish samaradorligini oshiradi.

Intellektual resurslar va raqamli resurslarning ahamiyati esa zamonaviy iqtisodiyotda yanada ortib 
bormoqda. Ilmiy ishlanmalar, innovatsion g‘oyalar, axborot texnologiyalari va raqamli platformalar resurslar 
ta’minoti tizimini avtomatlashtirish, boshqaruv tezkorligini oshirish hamda iqtisodiy xavflarni kamaytirish imkonini 
beradi. Shu sababli iqtisodiyot tarmoqlarida raqamli transformatsiya jarayonlarini jadallashtirish resurslar 
ta’minoti tizimining samaradorligini oshirishning muhim yo‘nalishlaridan biri hisoblanadi.

Jadvalda logistika resurslari ham alohida tarkibiy element sifatida ko‘rsatilib, transport, omborxona va 
taqsimot tizimlarining resurs oqimlarini muvofiqlashtirishdagi roli yoritilgan. Tahlillar logistika tizimi samaradorligi 
resurslar harakati tezligi, xarajatlar darajasi va ta’minot zanjiri uzluksizligiga bevosita ta’sir ko‘rsatishini 
ko‘rsatmoqda.

2-jadval. Resurslar ta’minoti tizimining tashkiliy-iqtisodiy xususiyatlari
№ Xususiyatlar Mazmuni Amaliy ko‘rinishi Kutilayotgan natija

1 Integratsiyalashganlik Resurs turlarining yagona 
tizimda boshqarilishi

Moddiy, moliyaviy va mehnat 
resurslarining uyg‘unligi

Resurslardan 
foydalanish 
samaradorligi oshadi

2 Uzluksizlik Resurs oqimlarining 
doimiy ta’minlanishi

Ta’minot zanjiri va logistika 
tizimi

Ishlab chiqarishdagi 
uzilishlar kamayadi

3 Moslashuvchanlik Bozor talablariga tez 
moslashish

Zaxira, alternativ yetkazib 
beruvchi va raqamli monitoring Risklar kamayadi

4 Tejamkorlik
Resurslardan oqilona 
va kam xarajat bilan 
foydalanish

Xarajatlarni optimallashtirish Tannarx kamayadi

5 Innovatsionlik Zamonaviy 
texnologiyalarni joriy etish

Raqamli platformalar, 
avtomatlashtirish

Boshqaruv sifati 
oshadi

6 Nazorat va monitoring Resurs harakatini 
muntazam kuzatish

KPI, raqamli hisob va tahlil 
tizimi

Shaffoflik va aniqlik 
ta’minlanadi

2-jadvalda resurslar ta’minoti tizimining asosiy tashkiliy-iqtisodiy xususiyatlari hamda ularning iqtisodiy 
samaradorlikka ta’siri yoritilgan. Tahlil natijalari shuni ko‘rsatadiki, resurslar ta’minoti tizimining samarali 
faoliyati, avvalo, uning integratsiyalashgan, uzluksiz, moslashuvchan va innovatsion boshqaruv tamoyillariga 
asoslanganligi bilan belgilanadi.

Jadval ma’lumotlariga ko‘ra, integratsiyalashganlik resurslar ta’minoti tizimining eng muhim xususiyatlaridan 
biri hisoblanadi. Mazkur tamoyil moddiy, moliyaviy, mehnat va axborot resurslarini yagona boshqaruv tizimida 
uyg‘unlashtirish imkonini beradi. Bu esa resurslardan foydalanish samaradorligini oshirish, ortiqcha xarajatlarni 
kamaytirish va boshqaruv qarorlarini tezkor qabul qilishga xizmat qiladi.

Uzluksizlik xususiyati resurs oqimlarining doimiy va barqaror harakatini ta’minlash bilan bog‘liqdir. Tahlillar 
ko‘rsatishicha, ta’minot zanjiridagi uzilishlar ishlab chiqarish hajmining kamayishi, xizmat ko‘rsatish sifatining 
pasayishi hamda iqtisodiy yo‘qotishlarning ortishiga olib keladi. Shu sababli logistika va ta’minot tizimini samarali 
tashkil etish iqtisodiy faoliyatning uzluksizligini ta’minlashda muhim omil hisoblanadi.

Moslashuvchanlik tamoyili resurslar ta’minoti tizimining bozor kon’yunkturasi, talab va taklif o‘zgarishlariga 
tez moslasha olish qobiliyatini ifodalaydi. Ayniqsa, global iqtisodiy beqarorlik sharoitida alternativ resurs 
manbalari, raqamli monitoring tizimlari va zaxira mexanizmlarining mavjudligi iqtisodiy xavflarni kamaytirishga 
xizmat qiladi.

Jadvalda resurslardan tejamkor foydalanish tamoyili ham alohida ahamiyat kasb etishi ko‘rsatib o‘tilgan. 
Xarajatlarni optimallashtirish, resurs yo‘qotishlarini kamaytirish va resurs tejamkor texnologiyalarni joriy etish 
ishlab chiqarish tannarxini pasaytirish hamda iqtisodiy samaradorlikni oshirish imkonini beradi.

Innovatsionlik va raqamli boshqaruv elementlari esa zamonaviy resurslar ta’minoti tizimining strategik 
yo‘nalishlari hisoblanadi. Avtomatlashtirilgan boshqaruv tizimlari, raqamli platformalar va monitoring 
mexanizmlaridan foydalanish resurslar harakatining shaffofligini ta’minlash, tezkor tahlil olib borish va boshqaruv 
samaradorligini oshirishga xizmat qiladi.

Shuningdek, nazorat va monitoring tizimlarining rivojlanganligi resurslardan foydalanish natijadorligini 
baholash, iqtisodiy xavflarni oldindan aniqlash hamda strategik rejalashtirish imkoniyatlarini kengaytiradi. Bu 
esa resurslar ta’minoti tizimining iqtisodiy barqarorligini ta’minlashda muhim omil sifatida namoyon bo‘ladi.

1-rasmda resurslar ta’minoti tizimining tashkiliy-iqtisodiy mexanizmi bosqichma-bosqich yoritilgan. Model 
resurslarga bo‘lgan ehtiyojni aniqlashdan boshlanib, resurs manbalarini shakllantirish, ta’minot va logistika 
jarayonlarini tashkil etish, resurslarni taqsimlash, monitoring va baholash orqali iqtisodiy samaradorlikka 
erishish jarayonini ifodalaydi.

Rasmda resurslar ta’minoti tizimi faqat resurslarni topish va yetkazib berish bilan cheklanmasligi, balki 
ularni rejalashtirish, jalb qilish, taqsimlash, nazorat qilish va samarali foydalanishni o‘z ichiga oluvchi kompleks 
boshqaruv jarayoni ekanligi ko‘rsatilgan.

Modelning muhim jihati shundaki, unda moddiy, mehnat, moliyaviy, intellektual, raqamli va logistika resurslari 
yagona tizimda aks ettirilgan. Bu esa iqtisodiy faoliyatda resurslarning o‘zaro bog‘liq holda harakatlanishini va 
ularning har biri umumiy samaradorlikka bevosita ta’sir qilishini anglatadi.

Ta’minot va logistika jarayonlari resurslar oqimini uzluksiz tashkil etishning asosiy bo‘g‘ini sifatida namoyon 
bo‘ladi. Ayniqsa, yetkazib beruvchilarni tanlash, transport-logistika tizimini yo‘lga qo‘yish va ta’minot zanjirini 
muvofiqlashtirish xarajatlarni kamaytirish hamda ishlab chiqarish yoki xizmat ko‘rsatish jarayonlaridagi 
uzilishlarning oldini olishga xizmat qiladi.

1-rasm. Resurslar ta’minoti tizimining tashkiliy-iqtisodiy mexanizmi

Monitoring, nazorat va samaradorlikni baholash bosqichi resurslardan foydalanish natijadorligini 
aniqlashda muhim ahamiyatga ega. KPI ko‘rsatkichlari asosida baholash, tahliliy hisobotlar tayyorlash va 
mavjud kamchiliklarni bartaraf etish tizim samaradorligini oshiradi.

Mazkur rasm resurslar ta’minoti tizimining samarali tashkil etilishi iqtisodiy o‘sish, mehnat unumdorligi, 
xarajatlarning kamayishi, raqobatbardoshlikning kuchayishi va iqtisodiy barqarorlikni ta’minlashga xizmat 
qilishini ko‘rsatadi.

X U L O S A  V A  T A K L I F L A R
Tadqiqot natijalari resurslar ta’minoti tizimi iqtisodiyot tarmoqlarining samarali faoliyat yuritishini 

ta’minlovchi muhim tashkiliy-iqtisodiy mexanizmlardan biri ekanligini ko‘rsatdi. Zamonaviy iqtisodiy sharoitda 
moddiy, mehnat, moliyaviy, intellektual, raqamli va logistika resurslaridan oqilona foydalanish iqtisodiy o‘sish va 
raqobatbardoshlikni ta’minlashning asosiy omillaridan biri hisoblanadi.

Tahlillar natijasida resurslar ta’minoti tizimi ko‘p tarkibli va o‘zaro bog‘liq jarayonlardan iborat murakkab 
iqtisodiy tizim ekanligi aniqlandi. Mazkur tizimning samaradorligi resurslarga bo‘lgan ehtiyojni to‘g‘ri aniqlash, 
resurs manbalarini shakllantirish, logistika jarayonlarini muvofiqlashtirish hamda monitoring va nazorat 
mexanizmlarini takomillashtirish bilan bevosita bog‘liqdir.

Shuningdek, tadqiqot davomida resurslar ta’minoti tizimida raqamli texnologiyalar va innovatsion boshqaruv 
mexanizmlarining roli ortib borayotganligi asoslandi. Ayniqsa, avtomatlashtirilgan boshqaruv tizimlari, raqamli 
platformalar va logistika infratuzilmasining rivojlanishi resurslar harakati tezligini oshirish, xarajatlarni kamaytirish 
va iqtisodiy samaradorlikni kuchaytirishga xizmat qilishi aniqlandi.

Tadqiqot natijalari asosida resurslar ta’minoti tizimini takomillashtirishning quyidagi ustuvor yo‘nalishlari 
belgilandi:

resurslardan foydalanishda integratsiyalashgan boshqaruv tizimini rivojlantirish; 
−	 logistika va ta’minot zanjiri infratuzilmasini modernizatsiya qilish; 
−	 resurs tejamkor texnologiyalarni keng joriy etish; 
−	 inson kapitali va intellektual resurslar salohiyatini oshirish; 
−	 raqamli monitoring va nazorat tizimlarini rivojlantirish; 
−	 davlat-xususiy sheriklik asosida resurslar boshqaruvi samaradorligini kuchaytirish. 
Umuman olganda, resurslar ta’minoti tizimining tashkiliy-iqtisodiy xususiyatlarini takomillashtirish iqtisodiy 

faoliyat samaradorligini oshirish, ishlab chiqarish va xizmat ko‘rsatish jarayonlarining uzluksizligini ta’minlash, 
xarajatlarni optimallashtirish hamda iqtisodiyot tarmoqlarining barqaror va raqobatbardosh rivojlanishiga xizmat 
qiladi.

